Maz bin ludunan i

“pung~"
sin'atumashing sain tu sing-av

tahuan saikin mas hudas tu

manaskal a ludun

aupa

ki-a-amu mas bilva tu tamahudas hai
mapisha-iap tu na aizain hudan matausling
na mapizung-ung

isia ludun tu lukis mas ismut

namapatal-ia

isia ludun tu cici mas hazam

“pung~"
sain hai sintumangan tu sinpacipciah
tahuan saikin mas tama tu

manaskal a ludun

aupa

isaicia sinsasaipuk hai

ki-a-amu mas sinpacipciahtan tu Bunun hai

natal-i-ia na minmalabas

“pung~"
sain hai is-iahdi tu sinpacipciah
tuanak saikin tupa tu

madahpa a ludun

aupa

malalabas a hapdasaz
makakazkaz mas is ludun tu lutbu
masmuav tu madahpa

tanpipia a Put

kislalaklak mas is ludun tu cian
masmuav tu madahpa
minmaupacia

namikuin bin a ludun saipuk mas mininhumis

“pung~"
sain hai is-ataz tu sinpacipciah

tahuan ku inak uvaz tu

mihalang a ludun

aupa

min-unin sintausling a mas mahaizu tu hudan
masup mas itu ludun isnukan tu lutbu
mapinpuh mas itu ludun malalaklak tu lutbu

antaban mas itu ludun tu tamasi

mais muhnang “pung~" hai
nin saikin ha-iap tu
namakumaz a uvaz tuhu mas isaicia tu uvaz tu

maz bin a ludunan 1

